
པར་ངོས་གཙོ་འགན་པ། མིག་དམར་དོན་གྲུབ།

༣ རྩོཐོམི་རིརིག་གརི་དརི་ཆོ་མིཐོཐོན་པོཐོརི་སྒྲེསྒྲེང་།། མིརི་ཆོཐོས་ཀྱིརི་བསམི་བློཐོ་གནམི་སརི་ཁྱབ།།

སྟོསྟོན་གྱིགྱི་སྙེསྙེ་མ།
2025ལོའི་ཟླ་བ6པའི་ཚེས20ཉིན།

གཟའ་པ་སངས།

དཔྱིད་ཀྱི་དཔལ་མོས་འཛུམ་མདངས་འཕྲོ་བ་ནས།།
རི་ལུང་ཐང་གསུམ་ལྗང་མདོག་ཚོན་གྱིས་སྒྱུར།།
སེམས་ཅན་བློ་ལ་དགའ་བདེའི་སྣང་བ་སྟེར།།
ཐལ་རྡུལ་བྲལ་ཞིང་ལྷགས་རླུང་དབེན་པའི་དུས།།
ཕ་ཡུལ་སྨུག་པོ་དཀར་མཛེས་སྐྱིད་པའི་ཡུལ།།
འདི་ལས་གཞན་པའི་ཞིང་ཁམས་བཙལ་དགོས་མེད།།
སྣང་བ་ཐོགས་པ་ལན་གྲངས་གཅིག་ཙམ་མིན།།
བསམ་གྱིན་བསམ་ན་ཕ་མའི་ཞེན་ཆགས་ཀྱང་།།
རྒྱང་རིང་མ་འཁོར་རང་ཡུལ་གཅིག་པུར་འཁོར།།
རང་སེམས་འདི་ཡང་དཀར་མཛེས་ཡུལ་ལ་ཕྱོགས།།
ལོ་དང་ཟླ་བའི་བཞུད་རྒྱུན་རིང་མོ་ལས།།
དཔྱིད་ཀའི་དཔལ་ཡོན་རྫོགས་མཐའ་ཉིན་ཞིག་ལ།།
ལྗོན་ཤིང་ཚོགས་ཀྱིས་དགའ་སྤྲོའི་ངང་ཚུལ་དུ།།
དབྱར་ཟླ་ཞེས་པ་བཅོ་ལྔའི་དུང་ཟླ་བཞིན།།
ཕྱི་ནང་གསལ་བའི་མཛེས་སྡུག་རབ་སྤྲས་པ།།
ནམ་ཟླའི་གསེང་ནས་ཁྱད་དུ་འཕགས་པ་ཞིག།
མགྲོན་དུ་བསུས་ཤིང་རྒྱང་རིང་ཡུལ་ནས་བོས།།
དེ་དུས་ལྷག་པར་རང་ཡུལ་དཀར་མཛེས་ལུང་།།
ཡིད་འོང་འདྲེན་པའི་ཡུལ་ཕྱོགས་བྱེ་བྲག་ཅིག།
དྲན་གྱིན་དྲན་མཐར་ཕ་ཡུལ་ལྷག་ཏུ་སྐྱིད།།
དབྱར་ཟླ་དྲུག་པའི་ཚེས་པ་སུམ་བཅུའི་མཇུག།
སྟོན་ཁའི་ནམ་ཟླ་ནང་སེམས་གཏིང་དུ་བྲིས།།
རྩ་དང་རྩི་ཤིང་སེར་པོ་མདོག་གིས་བཀླུབས།།
ནམ་ཟླ་ཞིག་གི་གོ་རིམས་བསམ་བསམ་མཐར།།
རང་ཡུལ་ལུང་ལ་མཛེས་སྡུག་བར་མེད་མངོན།།
བདེ་སྐྱིད་ཆགས་པའི་ཡུལ་ལུང་འདི་འདྲ་ཞིག།
འཕྲད་པ་འདི་ཡང་སྔོན་གྱི་བསོད་ནམས་སྙམ།།
ལས་འབྲས་བརྩི་ཞིང་སྙིང་རྗེ་རབ་ཡངས་ཤིང་།།
མཐུན་ལམ་བཟང་ལ་ཡ་རབས་སྲོལ་ལྡན་པ།།
དཀར་མཛེས་ཡུལ་གྲུའི་བརྗིད་ཉམས་རབ་ཏུ་ཕྱུག།
དུས་ཀྱི་འགྱུར་ལྡོག་ནམ་མཁའི་གློག་དང་མཚུངས།།
དལ་བ་དལ་གྱིས་དགུན་ཟླའི་མཚར་སྡུག་བཞད།།
བྲེལ་འཚུབ་འཇག་ནས་ལྷོད་ལྷོད་བདེ་བའི་ངང་།།
སྐྱ་སེར་ཡོངས་ཀྱིས་དམ་པའི་ཟབ་ཆོས་སྒྲུབ།།
རང་སེམས་གཡེང་མེད་བརྩེ་བའི་རང་བཞིན་གྱུར།།
ཉེར་གཅིག་དུས་སུ་འདི་འདྲ་དཀོན་པའི་ཚད།།
ཕ་ཡུལ་ལུང་དུ་ཡར་ངོའི་ཆགས་བསྐྱེད་བཞིན།།
གོང་དུ་འཕེལ་བའི་སྲོལ་རྒྱུན་ལེགས་སྐྱོང་ནས།།
མཛེས་སྡུག་ལྡན་པ་འདིས་ཀྱང་བསྔགས་ཆོག་པ།།
དཀར་མཛེས་ཞེས་པའི་མཚན་སྙན་འབར་གྱུར་ཅིག།

༼ ཁྲག་གདོང་། ༽

དཀར་མཛེས་ནི།
ཟླ་བའི་ཁྱིམ་གཞིས་ཡིན།
སུས་ཀྱང་བྱུགས་མ་མྱངས་པའི་
འོད་སྣང་དཀར་པོ་ཞིག་ཡིན།
སུས་ཀྱང་མཛེས་བཟོ་མ་བྱས་
མྱངས་པའི་ཁོར་ཡུག་སྣུམ་
པོ་ཞིག་ཡིན།
དེ་དབང་གི་དཀར་མཛེས་ན་
ཟླ་བའི་རྨི་ལམ་ཡོད།
ཕེབས་དང་།
སྲིད་པ་རྒན་པོའི་སྒྲུང་གཏམ་ལས་
འཚར་བའི་གེ་སར་དང་
འབྲུག་མོ་ཡོད།
དེའི་ནང་ན་ལོ་རྒྱུས་ཀྱི་དྲོད་ཁུག་
མ་ཡལ་བའི་གསེར་ཡིག་དང་
དངུལ་ཡིག་ཁྲོད་དུ་བསྙལ་བའི་
མེས་པོའང་ཡོད།
ངས་ཀྱང་མེ་ཏོག་ཅིག་དང་འདྲ་

བའི་མཐོང་འདོད་པ་ནི།
དཀར་མཛེས་ཡིན།
ངས་ཡུལ་གྲུ་ཞིག་གཞན་གྱི་རྣ་
བར་གླེང་དུས།
ལོ་རྒྱུས་ཀྱི་ཡིག་འབྲིའི་གསེང་
བར་ནས་འཕྲོས་པའི་ཤོད་
ཆེན་བཅོ་བརྒྱད་ལས།
ཟླ་བའི་ཕ་ཁྱིམ་དུ་ཆགས་པའི་
ཤོད་གཅིག་ཡིན་པ་ནི།
དེབ་ཐེར་དང་དེབ་ཐེར་
གྱིས་བསྒྲགས་པའི་བརྗོད་
སྙིང་ལས་གསལ་བར་སྤྲོད།
གཏམ་རྒྱུད་དང་གཏམ་རྒྱུད་
ཀྱིས་གྲུབ་པའི་ཕོ་བྲང་གི་ཁང་
རྩིག་ལས་ཀྱང་མཐོང་། ལྟོས་དང་།
རྒྱང་རིང་ནས་ཕེབས་པའི་མགྲོན་
པོ་ལགས།
ཁྱོད་ཀྱིས་ཟླ་བའི་འོད་སྣང་

གྲོགས་སུ་བསྟེན་ནས།
ཡུལ་གྲོང་དེ་ཡི་འཚོ་བ་རོལ་དང་།
སུ་ཞིག་གིས་ཕུལ་མ་མྱངས་
བའི་ལེགས་སྐྱེས་ཤིག་དང་།
ནམ་ཡང་མྱོང་མ་ཐུབ་པའི་ཚོར་
སྣང་མངར་མོ་ཞིག་ཀྱང་།
དེ་ནས་རྙེད།
དཀར་མཛེས་ལགས།
ཁྱོད་ལ་ནམ་ཡང་རྒས་རྒྱུ་མེད་
པའི་ལང་ཚོ་དང་།
གཏན་དུ་རྙིང་ཞེན་མེད་པའི་
བཀྲག་མདངས་དེ།
ཟླ་བའི་འོད་མདོག་གོས་སུ་གྱོན་ནས།
ང་དང་ངའི་ཡོད་ཚད་ཀྱི་སྣང་
ལམ་དུ་མཚར་སྡུག་ཅིག་ཡོད་
པ་དེ།
དཀར་མཛེས་དང་དཀར་
མཛེས་ཀྱི་ལང་ཚོ་རེད།

༼ སྙན་གྱེར་རྒྱང་། ༽

ནགས་ཀྱི་ཚལ་དུ་མ་ཆགས་
ནགས་འདབ་ཅིག །
ཡིད་འོང་དལ་གྱིས་འཕེལ་
བའི་བདག་སེམས་འདི། །
བག་ཕེབས་རྩེད་འཇོ་ངང་དུ་
ཡུན་རིང་འཁྱམ། །
བརྩེ་བའི་ཕ་མས་བཅོལ་ཞིང་
ལས་ཀྱིས་གནང་། །
གངས་འདབས་ཡུལ་ལུང་ནང་
ནས་བྱེ་བྲག་ཅིག །
བདག་ཡིད་ཞེན་ཆགས་ལུས་
སའི་ཡུལ་གྲུ་ཡང་། །
སྙིང་ལ་སྡུག་པ་ཚོགས་ནས་ཆུང་
ཆུང་ཞིག །
ལས་འཕྲོའི་བཀོད་པ་འོག་ཏུ་སྙིང་
ལ་འདྲིས། །
འདི་ཡང་རི་ཆུ་འཛོམས་སའི་ཕ་

ཡུལ་ཏེ། །
སྤྲོ་གར་རིང་ནས་རིང་དུ་རྒྱུད་
བཞིན་ངང་། །
དོན་དུ་ཚོར་བས་རུམ་པའི་ཕ་
ཡུལ་ལགས། །
དགའ་སྤྲོའི་སྣང་བ་འཁྲེང་པའང་
མི་ཉུང་ངོ་། །
རྒྱང་ཐག་ཉེ་རིང་གང་དུ་
འགྲུལ་བཞུད་ཀྱང་། །
ཡིད་ལ་ཐོགས་པའི་ཕ་ཡུལ་འདི་
ཉིད་ལ། །
གློ་སྙིང་གཏན་དུ་སྐྱུར་ནས་ལུས་
ཕུང་འགྲིམ། །
ངོ་མཚར་རབ་ཏུ་བཀོད་ལ་སྙིང་
པོའི་ཚོགས། །
རྣམ་དག་བརྩེ་བ་འཆང་ཡུལ་
གཞི་ཆུང་འདི། །

ལས་དང་སྣང་བ་གཉིས་ཀྱིས་
འཁྲེང་ཞིང་ཞེན། །
མ་སྡང་མ་ཁྲོའི་ངང་ནས་
གནས་འདིར་འཚོ། །
འདི་ཡང་དགའ་ཚོགས་འཕེལ་
བའི་རྣམ་པ་སྟེ། །
ཞི་འཇམ་དབྱངས་ཀྱི་འགྲོས་
སུ་བླ་ལྷག་ཏུ། །
ཁྱེད་ཀྱི་མཛེས་སྡུག་སྟོང་གི་ཡང་
སྙིང་འཐེན། །
རྒྱུན་ལྡན་མངོན་དུ་གསལ་
བའི་ཁྲ་མིག་འདི། །
བརྩེ་བའི་མིག་ཟུང་གྱུར་ནས་
ཕྱོགས་སུ་ལྷུང་། །
གངས་འདབས་དེ་ཡི་དབུས་
སུ་ཡི་རང་བྱུང་། །

༼ ཁམས་འོད་གསལ། ༽

ལབ་རྩེ་ཁ་བས་གཡོག་པའི་ཕྱི་དྲོ་ཞིག་ལ། །
ཞེ་སེམས་ཙག་གིས་བསྡམས་པའི་དགུན་ཁ་ཞིག་ལ། །
དྲན་གདུང་སྨེང་གཞས་བཀུག་པའི་ཕལ་བ་ཞིག་གི། །
འདང་བརྩེ་འོ་མཚོར་བཞུགས་པའི་ཉི་ཟླ་སྐར་གསུམ། །
མི་ཚོགས་འ་འུར་ཡིན་པའི་རི་གྲོང་ཞིག་ན། །
ལྷིང་འཇགས་གུ་ཡངས་འཚོ་བའི་གནས་མལ་ཞིག་ན། །
ངག་རིག་དྲིལ་ཆུང་རྡུང་བའི་མི་རྐྱང་འཁྱམས་པོའི། །
འཚོ་བའི་ཉིན་སྲིབ་བཞུགས་པའི་ལྷ་མོ་ཁྱེད་ལ། །
ལང་ཚོའི་མེ་ཏོག་རྩྭ་ཐང་དཀྱིལ་དུ་བཞད་ཡོད། །
རེ་བའི་སྨོན་ལམ་ཡིད་ཀྱི་ཟབ་སར་འཁྲུངས་ཡོད། །
གཡོ་མེད་དད་འདུན་སྤྱི་བོའི་ཐོང་ག་དེ་ནས། །
ནམ་དུ་འབྲལ་བ་མེད་པས་བློ་སེམས་བདེ་ཆོག །
དགའ་མའི་གཟུགས་སུ་ཆགས་པའི་སེམས་པ་མ་ཐུལ། །
རེ་བའི་མེ་ཏོག་འཐུ་བའི་ལས་ཀར་རྔམས་སོང་། །
དྭངས་གསལ་མཚོ་ཡི་འདབས་ནས་ངང་བ་ཁྱོ་ཤུག །
ང་ཡི་ཕུགས་འདུན་ཁུར་ཏེ་རྒྱང་ལ་འཕུར་སོང་། །
རྗེས་ཆགས་ཉམས་བརྒྱ་གྲོལ་བའི་བརྩེ་དགའི་ལྷ་མོ། །
མ་དག་འཁྲུལ་བའི་ཀློང་ནས་ཕྱི་མིག་གནང་དང་། །
གཡུང་མོའི་རི་དྭགས་ཚོགས་ཀྱི་གྲལ་འགོ་དེ་ན། །
སྣང་བ་དབྱངས་ལ་བརྒྱུས་པའི་གཡུ་སྦྲང་ཞིག་གིས། །
འདི་སྣང་འཇའ་ཚོན་བཀྲ་བའི་ན་སྤང་མཚམས་སུ། །
ནོར་ནག་ལྷས་ལ་འཁོར་བའི་ཕྱི་དྲོ་ཞིག་ལ། །
འབྲོག་མོ་ཨ་ཅེ་ལྷ་མོ་དགྱེས་འཛུམ་ངང་དུ། །
འཚོ་བའི་དོན་དུ་བརྒྱུགས་པར་ཕྱི་མིག་ཤོར་སོང་། །
འཛུམ་གྱི་པདྨོ་ཡག་པ་བརྗེད་ཐབས་མ་བྱུང་། །
འཁོར་བའི་དགའ་བདེ་མྱོང་འདོད་ཆེ་བས་ཅི་ཡིན། །
ལུས་ལ་བརྒྱན་པའི་གོས་ཆེན་རིང་མོ་དེ་ཡང་། །
ང་ཡི་མིག་གི་མདུན་ནས་ཡལ་ཐབས་མེད་ཀི། །
ངེས་གཏན་རང་དབང་མེད་པའི་འཇིག་རྟེན་འདི་ནས། །
འཚོ་བར་སྙིང་བོ་མེད་པའི་དགའ་སྐྱོའི་གླེགས་ནས། །
གང་གི་ལྷ་མོ་ཁྱེད་ཀྱི་ཞབས་པད་དྲུང་དུ། །
བདག་གི་ཡོད་ཚད་ཕུལ་ཏེ་མཇལ་ཁ་ཞུས་ཡོད། །
མི་ཚེ་ཉི་འོད་འདྲ་སྟེ་སྐད་ཅིག་ཙམ་དུ། །
མཚར་སྡུག་ལང་ཚོའི་ཁེངས་ཡང་བསྟུན་མར་གཟིམ་འགྲོ། །
དེ་བས་སེམས་ལ་ཉར་བའི་གསང་གཏམ་མཐའ་དག །
ཁྱོད་ལ་གླེང་རན་བྱུང་བའི་སྐབས་སུ་བབ་ཡོད། །
མཚམས་སྤྲིན་སེར་པོའི་འོག་ཏུ་ཏིང་འཛིན་ངང་དུ། །
མཉམ་བཞག་སྒོམ་གྱི་གནད་ལ་ཡེ་ནས་བཞུགས་སམ། །
ཡང་ན་སྐྱེད་ཚལ་ར་བའི་འཇོ་སྒེག་ནང་དུ། །
དཀར་དམར་མེ་ཏོག་བཞིན་དུ་ལྷོད་ཀྱིས་རྒྱུའམ། །
སྐྱོ་གདུང་སྨེང་བ་ཁུར་ཏེ་མདུན་དུ་སྐྱོད་ཡོད། །
རེ་བའི་དར་ཆ་སྒྲེང་སྟེ་གང་དུ་ཆས་འགྲོ། །
ངག་དབང་དབྱངས་ཅན་དགའ་མའི་ཞབས་ཀྱིས་བཅག་པའི། །
དྲུག་འགྱུར་སྒྲ་སྙན་སྒྲོགས་པའི་གཞིས་ཀ་དེ་རུ། །
ཉི་འོད་ལམ་ལམ་འཚེར་བའི་རི་སྒང་ཞིག་ཏུ། །
བསིལ་བྱེད་འཛུམ་ཆུང་ཡག་པའི་གངས་འདབས་དེ་ན། །
བརྩེ་བའི་གཤོག་ཟུང་རྒྱས་པའི་ལྷ་མོ་ཁྱེད་ལ། །
ལུས་ངག་ཡིད་གསུམ་དང་བཅས་ཕུལ་བ་ལེགས་ན། །

༼ ཁམས་ཟླ་སྲས། ༽

ཕ་ཡུལ་འཁྱག་པོ་ཞིག་གི་གྲིབ་གཟུགས།
དགུན་གཞུང་ཧྲིལ་བོ་འདིའི་གྲང་ངར་དང་ལྷན་དུ།
བཞུར་མི་ཚར་བའི་རྨི་ལམ་གྱི་གཙང་པོར་འདུས།
ས་མཐར་འཁྱམས་པའི་འབུ་ནག་གི་ཚོགས་ཀྱང་།
གོག་འདུར་བྱས་ནས་ཕ་ཁྱིམ་གྱི་གོ་ཁར་འཚངས།

གོ་ཁ་ཅི་འདྲའི་དྲོ་བ་ལ།

མུན་ནག་གི་ཀློང་དུ་འུག་པ་མང་པོ་འཛོམས།
ངལ་དུབ་དང་སྡུག་ཡུས་ཁུར་ནས་འཛོམས།
ངས་འུག་པར་མིག་ཆུ་ཡོད་མེད་མ་མཐོང་།

དྲན་གདུང་གིས་མནར་བའི་མི་རྣམས་ཀྱང་།
འུག་པ་ཇི་བཞིན། ས་རུབ་པ་དང་།
ཕ་མའི་དྲོ་སྐྱིད་ཀྱི་གོ་ཁར་འཚངས།
གོ་ཁ་ཅི་འདྲའི་དྲོ་བ་ལ།

༼ ཉག་ཕྲན། ༽

རྨི་ལམ་ནང་གི་ཕ་ཡུལ།

རང་ཡུལ་དཀར་མཛེས་ལ་བསྔགས་
པ་དུས་བཞི་གཡང་
གི་དགའ་སྟོན།

ང་དང་དཀར་མཛེས་ཁུལ་གོམ་སྟབས་གཅིག་ཏུ་མཐུན།

རི་གྲོང་གི་མཛའ་གཞས།

གངས་འདབས་ཀྱི་ཕ་ཡུལ།

ང་དང་དཀར་མཛེས་གོམ་སྟབས་གཅིག་ཏུ་མཐུན།


